
LÖG 

um ríkisábyrgð á útflutningsvörum bhátaútvegsins o. fl. 

Forseti ÍsLanns 

giðrir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 

Ríkisstjórnin ábyrgist f. h. ríkissjóðs þær ráðstafanir, sem taldar eru í 2.—4. gr., 

í þeim tilgangi að tryggja bátaútveginum í janúar og febrúarmánuði 1950 75 aura 

verð fyrir hvert kg af nýjum fiski, miðað við þorsk og ýsu, slægðum með haus. 

Enn fremur er ríkisstjórninni heimilt að ábyrgjast Í. h. ríkissjóðs það, sem á 

kann að vanta, að söluverð lýsis tryggi bátaútveginum á sama tíma kr. 1.30 fyrir 

hvern lítra af lifur. 

2. gr. 

Ríkissjóður ábyrgist hraðfrystihúsum það, sem á kann að vanta, að söluverð á 

þorskflökum. framleiddum á tímabili því, er um ræðir i Í. gr., nái kr. 1.53 hvert 

enskt pund fob. miðað við 7 punda pökkun, og samsvarandi verði á öðrum fisk- 

tegundum. Ákveða má með reglugerð, að greiða megi úr dýrtíðarsjóði hluta af 

geymslukostnaði þessa fisks. 

Ábyrgð ríkissjóðs samkvæmt 1. mgr. skal einungis taka til fisks, er seldur verður 

til landa, er ríkisstjórnin ákveður með hliðsjón af markaðshorfum á hverjum tíma. 

3. gr. 

Ríkissjóður ábyrgist saltfiskutflytjendum það, sem á kann að vanta, að söluverð 

fisks þess, er um ræðir í 1. gr. verði kr. 2.52 fyrir kg fob., miðað við fullsaltaðan 

stórfisk (þorsk) 1. flokks, og skal verð annarra flokka og fisktegunda vera samsvar- 

andi. Sambærilegt verð skal ábyrgt fyrir hertan fisk útfluttan. Ákveða skal með 

reglugerð, að greiða megi úr dýrtíðarsjóði rýrnun á saltfiski þessum, enda eigi úl- 

flytjandi ekki sök á drættinum. Geymsla saltfisks er að öðru leyti á ábyrgð útflytj- 

anda. 

4. gr. 

Til þess að tryggja 75 aura verð á nýjum fiski og sölu aflans er ríkisstjórninni 

heimilt að ábyrgjast útflutningsverð á fiski, sem verkaður er á annan hátt en talið 

er í 2. og 3. gr. 
Ríkisstjórninni er heimilt að skipa fyrir um verkun á fiski, eftir því sem mark- 

aðshorfur segja til. 

5. gr. 

Ríkisstjórninni er heimilt að verja allt að 1 milljón króna til þess að lækka 

kostnað við framleiðslu sjávarafurða í janúar og febrúarmánuði 1950. 

6. gr. 

Ríkisstjórnin ábyrgist kjötframleiðendum verðlagsárið frá 31. ágúst 1949 til 1. 

sept. 1950 það, sem á kann að vanta, að þeir fái fyrir útflutt kjöt, sem til hefur 

fallið á því tímabili, það verð, sem lagt er til grundvallar í verðlagningu landbún- 

aðarvara það verðlagsár, sbr. lög nr. 94/1947. 

7. gr. 
Við samninga um sölu islenzkra afurða erlendis skal þess gætt, að sem bezt 

heildarverð fáist fyrir þær, og er ríkisstjórninni heimilt að binda sölu einstakra 
vörutegunda nauðsynlegum skilyrðum, til þess að því verði náð. 

Nú seljast afurðir, sem ábyrgð er tekin á, hærra verði en ábyrgðarverði, og 
rennur þá sá hluti andvirðis, sem umfram er, í dýrtíðarsjóð, unz ríkissjóður er skað- 
laus orðinn af ábyrgð á fiskafurðum samkvæmt þessum lögum. 

8. gr. 
Auglýsa skal, svo fljótt sem unnt er, lágmarksverð á nýjum fiski, sem miðast 

við 75 aura verð, sbr. 1. gr., og skal verð annarra fisktegunda vera samsvarandi. 
Leita skal tillagna Landssambands íslenzkra útvegsmanna um verðlagninguna. 

9. gr. 
Ríkisstjórnin getur með reglugerð sett nánari fyrirmæli um allt, er lýtur að 

framkvæmd þessara laga, þar á meðal um sönnunargögn fyrir því, að hlutarsjó- 
mönnum og útgerðarmönnum, er selja fisk sinn öðrum, hafi verið greitt það lág- 
marksverð, sem ákveðið er samkvæmt 1. gr. enda er greiðsla þess fiskverðs skilyrði 
fyrir öllum ráðstöfunum ríkisstjórnarinnar og ábyrgðum samkvæmt lögum þessum. 

Ríkisstjórnin getur krafizt þess, að útvegsmenn, eigendur hraðfrystihúsa og Þeir, 
er saltfisk verka, láti henni í té rekstrarreikninga um starfsemi sína. 

10. gr. 
Ríkisstjórninni er heimilt að ákveða verð á beitu. Getur hún bundið niður- 

færslu á verði á beitu því skilyrði, að útvegsmenn geri þær ráðstafanir, er ríkis- 
stjórnin telur heppilegar til að spara útgjöld við beitu. 

Nú gerir meiri hluti útvegsmanna í tiltekinni verstöð á fundi, er allir útvegs- 
menn þar hafa verið boðaðir til, samþykkt um notkun beitu og sparnað á henni, og 
bindur þá slík samþykkt alla útgerðarmenn í verstöðinni, er ráðherra hefur stað- 
fest hana. 

Ríkisstjórninni er heimilt að ákveða hámarksleigu fyrir verbúðir. 
Brot gegn ákvæðum þessarar greinar og samþykktum, settum samkvæmt henni, 

varða allt að 50000 króna sekt til ríkissjóðs. 

11. gr. 
Til aðstoðar verðlagsyfirvöldum við ákvörðun verðlags á viðgerðum á skipum, 

vélum, veiðarfærum og öðrum útgerðarvörum, skipar ráðherra að fengnum tillög- 
um frá Landssambandi íslenzkra útvegsmanna og Fiskifélagi Íslands tvo fulltrúa 
með þekkingu á útvegsmálum og skipaviðgerðum. 

Fulltrúar þessir hafa atkvæðisrétt á fundum viðskiptanefndar um verðlags- ra 
ákvarðanir á útgerðarvörum og skipavidgerdum. 

12. gr. 
Meðan ríkisábyrgð vegna bátaútvegsins samkvæmt 1.—4. gr. er i gildi, mega 

vextir af rekstrarlánum útgerðarinnar og þeirra fyrirtækja, sem vinna úr sjávar- 
afurðum til útflutnings ekki vera hærri en 4%, enda fari lánin ekki yfir 85% af 
ábyrgðarverðinu.

13. gr. 
Nú verður ekki fyrir lok febrúarmánaðar 1950 sett löggjöf, er leysi til frambúðar 

rekstursvandamál bátaútvegsins, að dómi ríkisstjórnarinnar, þá framlengist gildi 
laga þessara þar til slík löggjöf verður sett, þó ekki lengur en til 15. maí 1950, og 
hækkar þá framlag ríkissjóðs samkvæmt 5. gr. um kr. 2500 000.00, en hlutfallslega 
minna, ef ábyrgðin fellur niður fyrir 15. mai. 

14. gr. 
Til þess að standa straum af greiðslum vegna ábyrgðar ríkissjóðs, er frumvarp 

þetta gerir ráð fyrir, til 1. marz 1960, skulu ákvæði TI. kafla laga nr. 100/1948 um 
dýrtíðarráðstafanir vegna atvinnuveganna, gilda til 1. marz 1950, að undanteknum 

d-, e- og f-liðum 30. gr. laganna. 

15. gr. 
Ríkisstjórninni heimilast að veita útgerðarmönnum þeirra skipa, er sildveiðar 

stunduðu fyrir Norðurlandi sumarið 1949, fyrirgreiðslu samkvæmt 2. gr. laga nr. 85 
frá 15. des. 1948, enda gildi ákvæði þeirra laga um framkvæmd aðstoðarinnar, eftir 
því sem við á. 

Ríkisstjórninni heimilast að taka lán í þessu skyni, allt að einni og hálfri milljón 
króna. 

16. gr. 
Lög þessi öðlast þegar gildi. 

Gjört að Bessastöðum, 14. janúar 1950. 

Sveinn Björnsson. 

(L. SJ) 
  

Jóhann Þ. Jósefsson. 

LÖG 

um bráðabirgðabreyting á lögum nr. 62/1939, um tollskrá o. fl. 

Forseti ÍSLANDS 

gjörir kunnugt: Alþingi hefur fallizt á lög þessi og ég staðfest þau með sam- 
bykki mínu: 

1. gr. 
Frá 1. janúar 1950 skal innheimta: 

A. Vörumagnstoll samkvæmt lögum nr. 62/1939, um tollskrá o. fl., og síðari breyt- 
ingum á þeim lögum, með þessum hækkunum: 
a. Af benzini, öðru en flugvélabenzíni, samkvæmt 27. kafla tollskrárinnar, 

15. lið, með 20 aurum af kg í stað 1 eyris. 

b. Af öllum öðrum vörum með 200% álagi, þó ekki af flugvélabenzini og vör- 
um þeim, sem taldar eru í 2. gr. 

